
05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada oliy taʼlim muassasalarini moliyalashtirishning zamonaviy mexanizmlari — smetali, formula 
asosida (jon boshiga) va natijaga yoʻnaltirilgan moliyalashtirish modellari — taqqoslab tahlil qilinadi. Oliy taʼlimda jon 
boshiga toʻgʻri keladigan xarajatlarni hisoblashning dolzarbligi asoslanadi. Tahlillar asosida jon boshiga moliyalashtirish 
formulasining optimal tuzilmasi hamda sohaviy tuzatish koeffitsiyentlarini joriy etish boʻyicha takliflar ishlab chiqiladi. 
Tadqiqot moliyalashtirishda shaffoflik, adolat va samaradorlikni oshirishga qaratilgan.

Kalit so‘zlar: oliy taʼlim; jon boshiga; smetali; natijaga yoʻnaltirilgan moliyalashtirish; xarajat; sohaviy koeffitsiyentlar; ish 
haqi; moliyaviy mustaqillik.
Abstract. The article provides a comparative analysis of modern financing mechanisms in higher education institutions, 
including budget-based (line-item), formula-based (per capita), and performance-oriented funding models. Based on the 
analysis, recommendations are proposed for optimizing a per capita funding formula and introducing sectoral adjustment 
coefficients. The study aims to enhance transparency, equity, and efficiency in higher education financing.

Keywords: higher education; per capita funding; line-item budgeting; performance-based financing; expenditures; 
sectoral coefficients; salary costs; financial autonomy.
Аннотация. В статье представлено сравнительное исследование современных механизмов финансирования 
высших учебных заведений, включая сметное финансирование, формульное (на душу обучающегося) и 
финансирование, ориентированное на результатыНа основе анализа предложены рекомендации по оптимизации 
формулы подушевого финансирования и применению отраслевых корректирующих коэффициентов. 
Исследование направлено на повышение прозрачности, справедливости и эффективности финансирования 
высшего образования.

Ключевые слова: высшее образование; подушевое, сметное финансирование; финансирование, ориентированное 
на результаты; расходы; отраслевые коэффициенты; заработная плата; финансовая автономия.

K I R I S H
Oliy taʼlim muassasalarini (OTM) davlat budjetidan moliyalashtirish mamlakatning oliy taʼlim siyosatini 

shakllantirish va barqaror rivojlantirishda asosiy omillardan biri hisoblanadi. Moliyalashtirishning tanlangan 

modeli nafaqat resurslarni samarali taqsimlashni, balki taʼlim jarayonining sifat koʻrsatkichlarini hamda kadrlar 
tayyorlashning samaradorligini belgilaydi. Shu bois OTMlarni moliyalashtirish tizimi, uning mexanizmlari, 
indikatorlari va natijadorligini baholash uslublarini takomillashtirish bugungi kunda dolzarb ilmiy-amaliy 
vazifalardan biridir.

Oʻzbekistonda oliy taʼlim tizimini modernizatsiya qilish boʻyicha islohotlar jarayonida moliyalashtirish 
masalasiga ham alohida eʼtibor qaratilmoqda. Oʻzbekiston Respublikasi Prezidentining 2024-yil 24-maydagi 
PF-81-son Farmonida [1] oliy taʼlim muassasalariga qabul jarayonini va davlat buyurtmasini shakllantirish 
mexanizmlarini optimallashtirish, davlat granti ajratish tizimini qayta koʻrib chiqish hamda iqtisodiyot ehtiyojlariga 
mos kadrlar tayyorlashni ragʻbatlantirish vazifalari belgilab berilgan. Mazkur yondashuv moliyalashtirish 
jarayonida talaba boshiga toʻgʻri keladigan xarajatlarni aniqlashning aniq, adolatli va shaffof mexanizmlarini 
joriy etishni talab etadi. Bozor iqtisodiyoti sharoitida OTMlar faoliyatini real resurslar asosida rejalashtirish 
uchun “bir talaba uchun sarf-xarajatlar” koʻrsatkichini hisoblash muhim ahamiyat kasb etadi.

Oʻzbekistonda oliy taʼlimdagi bakalavriat yoʻnalishlarini davlat budjetidan moliyalashtirish jarayonlarini 
yanada takomillashtirish, mavjud xarajatlarni hisoblash tizimini tahlil qilish va jon boshiga moliyalashtirish 
modelini joriy etish imkoniyatlarini oʻrganish ushbu tadqiqotning asosiy yoʻnalishini tashkil etadi.

M A V Z U G A  O I D  A D A B I Y O T L A R  S H A R H I
Oliy taʼlimni moliyalashtirishning nazariy asoslari boʻyicha ilmiy adabiyotlarga koʻra zamonaviy 

yondashuvlarda moliyalashtirish mexanizmlari ikki katta modelga ajratiladi: institutsional (supply-side) va 
talabga asoslangan (demand-side) moliyalashtirish [2, 3]. Institutsional modelda davlat tomonidan ajratiladigan 
mablagʻlar toʻgʻridan-toʻgʻri OTMlarga yoʻnaltiriladi, talabga asoslangan modelda esa moliyaviy oqimlarning 
markazida talabaning oʻzi turadi va resurslar talabalar soni bilan belgilanadi [4].

Adabiyotlarda taʼkidlanishicha, Avstraliya, Buyuk Britaniya, Kanada va AQSh kabi mamlakatlar oliy taʼlim 
moliyalashtirish tizimida eng erta va izchil islohotlarni amalga oshirgan davlatlar qatoriga kiradi [5]. Ularning 
tajribasi moliyalashtirish mexanizmlarining smetali shakldan formulaviy va natijaga yoʻnaltirilgan modellar sari 
evolyutsiyasini yaqqol aks ettiradi.

Oliy taʼlimni institutsional moliyalashtirish boʻyicha manbalar smetali (line-item) moliyalashtirishni eng 
qadimgi model sifatida taʼriflaydi. Ushbu modelda barcha xarajat moddalari qatʼiy belgilangan boʻlib, OTMning 
moliyaviy erkinligi cheklangan [6]. Bu tizimning afzalliklari qatʼiy nazorat, budjet intizomi va moliyaviy barqarorlik 
boʻlsa-da, akademik avtonomiyaning pastligi hamda innovatsion faoliyatning sustlashishi kabi kamchiliklar ham 
eʼtirof etiladi.

Formulaviy moliyalashtirish esa smetali tizimning takomillashtirilgan koʻrinishi boʻlib, unda ajratiladigan 
mablagʻlar talaba soni, oʻquv yuklamasi, yoʻnalish murakkabligi, professor-oʻqituvchi tarkibi va boshqa 
indikatorlar asosida aniqlanadi [7]. Ushbu yondashuv Yevropa davlatlarida keng qoʻllanadi.

Agar formula bir talabaga ketadigan xarajatlarni alohida hisob chiqish uchun moʻljallangan boʻlsa, bu 
formula jon boshiga moliyalashtirish formulasi deb ataladi va u formulali moliyalashtirishning oʻziga xos xususiy 
holi hisoblanadi.

Smetali moliyalashtirishdan farqli oʻlaroq, formula mexanizmi yanada moslashuvchan boʻlib, OTMlarga 
mablagʻlarni muassasa ichida taqsimlash uchun koʻproq imkoniyatlar beradi. Formula mexanizmining 
kamchiliklari universitetlarning moliyaviy ahvolini yaxshilash uchun hisoblash formulasida qoʻllaniladigan 
individual koʻrsatkichlarga taʼsir qilish imkoniyatlarining cheklanganligi bilan izohlanadi.

Oliy taʼlim muassasalarini moliyalashtirishning navbatdagi mexanizmi — natijaga yoʻnaltirilgan 
moliyalashtirish. Uning mohiyati shundaki, universitetga ajratiladigan mablagʻlar muassasa faoliyatining 
oʻlchanadigan koʻrsatkichlariga (taʼlim, ilmiy tadqiqot, ijtimoiy vazifa) bogʻlanadi. Yaʼni qanchalik koʻp va 
sifatli natija koʻrsatilsa, shuncha koʻp mablagʻ ajratiladi. Ammo bu yerdagi asosiy kamchilik shundaki, optimal 
koʻrsatkichlar va moliyalashtirish usullarini tanlash murakkab jarayon bo‘lib, notoʻgʻri belgilangan mezonlar 
universitetlarni “raqam ortidan quvish”ga olib kelishi, natijada sifatning pasayishiga sabab boʻlishi mumkin. 
Masalan, maqolalar soniga asoslangan baholashda sifat nazorati kuchsiz boʻlsa, notoʻgʻri ragʻbatlar vujudga 
keladi.

Formulali yondashuv resurslardan foydalanishda shaffoflik va xarajatlarni prognoz qilish imkoniyatini 
oshiradi. Jon boshiga moliyalashtirish joriy etilganda resurslar taqsimoti aniqroq boʻladi hamda bu tizim 
universitetlar faoliyatini monitoring qilish va sifatni taʼminlash mexanizmlari bilan uygʻunlashtirilganda yanada 
samarali natija beradi [8].

Shu bilan birga, Daniel Lang turli mamlakatlar tajribasini oʻrganib, moliyaviy rejalashtirishda barqarorlik, 
shaffoflik va moliyaviy mustaqillik kuchayishini qayd etadi [13].

Rivojlanayotgan mamlakatlar kontekstida olib borilgan tadqiqotlar ham ushbu yondashuvning afzalliklarini 
koʻrsatadi. Albrecht va Ziderman formulali moliyalashtirish smetali tizimga nisbatan xarajatlarni samaraliroq 

boshqarish, resurslarni tejash va barqarorlikni oshirishga yordam berishini taʼkidlaydi. Shu bilan birga, ular 
adolat va ijtimoiy tenglik tamoyillarini qoʻllab-quvvatlovchi elementlarni kiritish zarurligini qayd etadi [9].

Iqtisodiy hamkorlik va taraqqiyot tashkilotining hisobotida formulali moliyalashtirish nafaqat moliyaviy 
intizomni kuchaytirishi, balki resurs taqsimotini modernizatsiya qilishda ham muhim vosita ekani taʼkidlanadi. 
Ayniqsa, soha xususiyatlariga moslashtirilgan ogʻirlik koeffitsiyentlari qoʻshilganda, qimmat yoʻnalishlarni yetarli 
darajada qoʻllab-quvvatlash imkoniyati kuchayadi [10].

Ben Jongbloed va Hans Vossensteynlarning tadqiqotida “ideal moliyalashtirish modeli mavjud emas” 
degan xulosa berilgan boʻlsa-da, formulali moliyalashtirish “shaffof, obyektiv va samarali taqsimotning amaliy 
mexanizmi” sifatida talqin etiladi [11].

Yuqoridagi fikrlarni umumlashtiradigan boʻlsak, formulali moliyalashtirish tizimi smetali yondashuvga 
nisbatan resurslardan foydalanishda shaffoflik, samaradorlik va budjet intizomini kuchaytiradi. Biroq ushbu 
tizimning muvaffaqiyatli ishlashi uchun u sifat kafolati va ijtimoiy tenglikni taʼminlovchi mexanizmlar bilan 
uygʻunlashtirilishi zarur.

T A D Q I Q O T  M E T O D O L O G I YA S I
Ushbu tadqiqotda ma’lumotlar O‘zbekiston, Qozog‘iston va Rossiya oliy ta’lim tizimlariga oid rasmiy 

normativ-huquqiy hujjatlar, vazirlik hisobotlari, xalqaro tashkilotlar ma’lumotlari hamda ochiq statistik bazalardan 
to‘plandi. Olingan ko‘rsatkichlar taqqoslash, normativ-hisoblash, formulaviy modellash va tarkibiy ulushlarni 
solishtirma tahlil qilish usullari orqali qayta ishlanib, xulosalar shakllantirildi.

T A H L I L  V A  N A T I J A L A R
Shu oʻrinda tarixan bizning mamlakatimizda qoʻllaniladigan moliyalashtirish usullariga yaqin 

yondashuvlardan foydalangan mamlakatlar tajribalariga eʼtibor qaratamiz. Jumladan, Qozogʻistonda OTMlar 
2017-yilgacha smetali usulda moliyalashtirilgan. Qozogʻiston Respublikasi Taʼlim va fan vazirining 2017-yil 
27-noyabrda “Maktabgacha taʼlim va taʼlim, oʻrta, texnik va kasb-hunar, oʻrta taʼlimdan keyingi, oliy va oliy oʻquv 
yurtidan keyingi taʼlimni jon boshiga namunaviy moliyalashtirish metodikasini tasdiqlash toʻgʻrisida”gi 597-son 
buyrugʻi [14] tasdiqlandi va OTMlar jon boshiga moliyalashtirish tizimiga oʻta boshladilar. 2023-yil 11-iyuldan 
esa Qozogʻiston Respublikasi Fan va oliy taʼlim vazirining “Oliy va (yoki) oliy taʼlimdan keyingi taʼlimni kredit 
texnologiyasi asosida jon boshiga normativ moliyalashtirish masalalari toʻgʻrisida”gi 311-buyrugʻiga [15] asosan 
OTMlarni jon boshiga moliyalashtirishning yangi tartibi joriy qilindi. Yangi tartibga koʻra institut, universitet 
va akademiya aholiga jon boshiga standart moliyalashtirish amalga oshiriladigan oliy va (yoki) oliy taʼlim 
muassasalari turlari roʻyxatiga kiritildi. Bundan tibbiy, harbiy, maxsus taʼlim muassasalari, madaniyat, jismoniy 
tarbiya va sport sohasidagi taʼlim tashkilotlari, shuningdek, Qozogʻiston Respublikasi Prezidenti huzuridagi 
Davlat boshqaruvi akademiyasi hamda Qozogʻiston Respublikasi Oliy sudi huzuridagi Adliya akademiyasi 
mustasno ekanligi belgilab qoʻyildi.

Biz quyida faqat bakalavriat talabalari uchun qoʻllaniladigan jon boshiga moliyalashtirish formulasi bilan 
tanishib chiqamiz.

 - Bakalavriatda yiliga bir talaba uchun jon boshiga moliyalashtirish standarti quyidagi formula boʻyicha 
hisoblanadi:

 =  + L + А + 		  (2)
Bakalavriatda yiliga bir talaba uchun jon boshiga moliyalashtirish standarti kadrlar tayyorlash yoʻnalishlari 

boʻyicha bir talaba uchun yiliga taʼlim jarayoniga ketadigan xarajatlar (Ez); bir talaba uchun yiliga taʼlim muhitiga 
ketadigan xarajatlar (L); taʼlim sohalari boʻyicha oʻquv asbob-uskunalari va jihozlarining amortizatsiya xarajatlari 
(A) hamda “Pedagogika fanlari” taʼlim sohasi boʻyicha kasbiy amaliyotni oʻtash bilan bogʻliq xarajatlar (Dp) 
meʼyoridan tashkil topadi. 

A va Dp mos ravishda “Axborot-kommunikatsiya texnologiyalari”, “Muhandislik, qayta ishlash va qurilish 
sohalari” va “Pedagogika fanlari” taʼlim sohasiga tadqiq qilinadi hamda aniq miqdori oldindan belgilanadi.

Ez esa maʼmuriy-boshqaruv xodimlari (MBX) va professor-oʻqituvchilar tarkibi tomonidan taʼlim jarayonida 
bajariladigan ish uchun bir talaba hisobiga toʻgʻri keladigan yillik ish haqi jamgʻarmasi (T) hamda oʻquv-uslubiy 
adabiyotlar xarid qilish, talabalar uchun laboratoriya, amaliy, nazariy va individual mashgʻulotlarni tashkil 
etishga moʻljallangan oʻquv xarajatlaridan (Xz) iborat. Shu oʻrinda taʼkidlash lozimki, T ning qiymatida oliy va 
(yoki) oliy oʻquv yurtidan keyingi taʼlim tashkilotlarining alohida maqomi uchun beriladigan va bir oʻqituvchiga 
toʻgʻri keladigan oʻrtacha talabalar nisbati koeffitsiyenti muhim rol oʻynayd. Xz esa qatʼiy miqdorlarda belgilanadi.

L esa bir talabaga toʻgʻri keladigan oʻquv jarayonida ishtirok etmaydigan oʻquv va yordamchi xodimlarning 
(keyingi oʻrinlarda – OʻYX), xizmat koʻrsatuvchi va boshqa xodimlarning (keyingi oʻrinlarda – XBX) yillik ish haqi 

fondi hamda saqlash xarajatlaridan (S) iborat. S ham qatʼiy miqdorlarda belgilanadi.
Endi esa Qozogʻiston Respublikasi Fan va oliy taʼlim vazirining 2023-yil  

11 – iyuldag 311-son buyrugʻi boʻyicha oddiy universitetning iqtisod yoʻnalishida taʼlim oluvchi talaba uchun 1 
yillik moliyalashtirish hajmini hisoblab koʻramiz.

 =  + L + А + =551 641,99 tenge+ 270 250,98 tenge+0+0=821 892,97 tenge yoki 1543 AQSh 
dollarini tashkil etadi.1

Endi esa talaba “Pedagogika” sohasida taʼlim oladi deb faraz qilsak, unda bir talaba uchun xarajat 1 033 
329,08 tengeni yoki 1940 AQSh dollarini tashkil qiladi. Bu yerda xarajat yuqoriligining sababi Xz.ning qiymati 
kattaligi Dp qiymatning mavjudligi va ushbu sohada bir oʻqituvchiga toʻgʻri keladigan talaba nisbati “Iqtisodiyot” 
yoʻnalishidagi nisbatga qaraganda kattaligi hisoblanadi. 

Bu yerda “Iqtisodiyot” yoʻnalishini bazoviy deb olsak, “Pedagogika” yoʻnalishi uchun sohaviy tuzatish 
koeffitsiyenti 1,26 ni tashkil qilmoqda. Bu koeffitsiyentni yuqoridagi hisoblangan qiymatlarni oʻzaro boʻlish orqali 
topamiz: “Pedagogika” / “Iqtisodiyot”= 1 033 329,08 tenge/821 892,97 tenge=1,26

Maʼlumot uchun: 2024/2025-oʻquv yil uchun kontrakt narxlari 500 tengedan 7,6 mln tengegacha belgilangan 
yoki 939 AQSh dollaridan 14 275 AQSh dollarigacha.

Keyingi oʻrinlarda Rossiya tajribasiga eʼtibor qaratadigan boʻlsak, ushbu davlatda jon boshiga 
moliyalashtirish modeliga oʻtishga 2012-yildan boshlab jiddiy kirishildi. Rossiya Prezidentining 2012-yil 
7-maydagi «Taʼlim va fan sohasida davlat siyosatini amalga oshirish chora-tadbirlari toʻgʻrisida»gi 599-sonli 
qarorida 2013-yildan aholi jon boshiga namunaviy moliyalashtirishga oʻtish vazifasi belgilandi [16].

2015-yildan jon boshiga moliyalashtirish formulalari keng qoʻllanila boshlandi. 2021-yil 26-martda Rossiya 
Federatsiyasi Fan va oliy taʼlim vazirligining (keyingi oʻrinlarda — vazirlik) 209-son buyrugʻi bilan oliy maʼlumotga 
ega yoki oliy maʼlumot oluvchi shaxslarga oliy taʼlim va qoʻshimcha kasb-hunar taʼlimi sohasida davlat (shahar) 
xizmatlarini koʻrsatish boʻyicha namunaviy xarajatlarni belgilashga doir umumiy talablar [17] tasdiqlandi.

Umumiy talablarga koʻra bir talabaga toʻgʻri keladigan xarajat miqdori quyidagicha hisoblanadi.

			   (3)

i-davlat (munisipialitet) xizmatini koʻrsatish uchun normativ xarajatlarning j-chi komponenti xarajatlari 
hajmi.

 			   (4)

-i-davlat (munisipialitet) xizmatini koʻrsatish uchun bazoviy normativ xarajatlarning j-chi 
komponentining hajmi (oʻquv arayonida qatnashadigan, qatnashmaydigan xodimlarga ish haqi, xoʻjalik uchun 
xarajatla va hokazo)

-i-davlat (munisipialitet) xizmatlarini koʻrsatish boʻyicha bazaviy xarajatlar meʼyorlarining j-chi 
komponenti boʻyicha hududiy tuzatish koeffitsiyentining qiymati.

-h-tarmoq tuzatish koeffitsiyenti boʻyicha i-davlat (munitsipal) xizmatini koʻrsatish xarajatlari bazaviy 
normativlarining j-tarkibiy qismi uchun tarmoq tuzatish koeffitsiyentlari (c) qiymatlarini chiqarish.

Bazaviy normativ xarajatlarni hisoblashda mehnat, moddiy va texnik resurslarning “tabiiy koʻrsatkichlari” 
hisobga olinadi, yaʼni ular hujjatlar bilan oʻrnatilgan meʼyorlar va standartlarga asoslanadi. Agar bunday 
standartlar mavjud boʻlmasa, statistik tahlillar asosida oʻrtacha sarflangan birliklar yoki eng samarali sarflangan 
birliklar asosida hisob-kitob qilinadi. Birliklarning puldagi ifodasi rasmiy statistik maʼlumotlar yoki oʻrtacha 
bozor bahosida aniqlanadi. Davlat (munitsipal) xizmatlarni koʻrsatish boʻyicha bazaviy normativ xarajatlarning 
qiymatlari vakolatli organ tomonidan belgilanadi.

Rossiyada jon boshiga moliyalashtirish formulasi mavjud boʻlsa-da, taʼlim sohasiga masʼul tashkilotlar 
tomonidan xarajatlar tarixiy yoki belgilangan meʼyoriy koʻrsatkichlar asosida hisob-kitob qilinib, xarajat miqdori 
har yili yangidan belgilanadi [18].

Shundan kelib chiqib hisoblaydigan boʻlsak, masalan, Rossiya Fan va oliy taʼlim vazirligi tomonidan 
tasdiqlangan bazaviy normativlarga koʻra xarajatlar 2025-yil uchun “Iqtisodiyot” sohasi uchun 105,6 ming 
rublni yoki 1265 AQSh dollarini, “Fizika” sohasi uchun 121,3 ming rublni yoki 1453 AQSh dollarini tashkil qiladi. 
Demak, bu yerda sohaviy tuzatish koeffitsiyenti 1,15 ni tashkil qilmoqda.

Maʼlumot uchun: Rossiyada kontrakt toʻlovlari narxi hudud va taʼlim yoʻnalishi, taʼlim muassasasining 
obroʻyiga qarab 50 000 rubldan 2 000 000 rublgacha yoki 599 AQSh dollaridan 23 950 AQSh dollarigacha 
yetishi mumkin.

1	  22.09.2025-yil holatiga Markaziy bank (cbu.uz) tomonidan berilgan kurslar asosida hisoblandi.

Oliy taʼlimni formulali moliyalashtirishda sohalar boʻyicha ogʻirlik koeffitsiyentlarini (subject-area weightings) 
joriy etish muhim ahamiyat kasb etadi. Bu yondashuvning nazariy asoslarini quyidagicha asoslash mumkin. 
Johnes va Schwarzenbergerga [19] koʻra fan yoʻnalishlari xarajatlaridagi tafovut — masalan, laboratoriya 
asosidagi tibbiyot yoki muhandislik dasturlari auditoriya asosidagi gumanitar fanlarga nisbatan ancha koʻproq 
resurs talab qiladi. Gonkongning Universitet grantlar qoʻmitasi hisobotida ham yuqori xarajatli yoʻnalishlarda 
oʻqiyotgan talabalar kam mablagʻ bilan taʼlim sifatidan zarar koʻrmasligi uchun adolatni taʼminlash maqsadida 
ogʻirlik koeffitsiyentlaridan foydalanish tavsiya etiladi.

Xitoy universitetlarida resurslarni samarali sarflashga taʼsir etuvchi omillarni oʻrganishga bagʻishlangan 
tadqiqotning [21] natijasiga koʻra resurslarni taqsimlashda fanlararo farqlarni hisobga olmaslik (yoki ularni 
notoʻgʻri hisobga olish) samaradorlikning pasayishiga olib keluvchi asosiy omillardan biridir.

Eronning Shiraz tibbiyot maktabi boʻyicha tadqiqotlarda klinik taʼlimning talaba boshiga xarajatlari klinik 
boʻlmagan dasturlarga nisbatan ancha yuqori ekani aniqlanadi [22]. Buyuk Britaniyada laboratoriya, dala ishlari 
yoki amaliy instrumentlar bilan mashgʻulotlarni talab qiladigan fanlarga auditoriya asosidagi fanlarga qaraganda 
yuqori grant miqdorlari ajratilgan (1-jadval) [23].

 
1-jdadval. IHTTning baʼzi davlatlarida sohaviy vaznlar (koeffitsiyentlar) [24]

Nolaboratoriya fanlari (masalan, gumanitar 
va ijtimoiy fanlar) 1 1 1 1 1 1,15 yoki

1,2
Dala ishlari bilan bogʻliq fanlar (masalan, 
informatika, taʼlim) 2 1,5 1,3 1,4 1 1,6-1,9

Laboratoriya fanlari (masalan, muhandislik, 
fizika fanlari) 2 1,5 1,7 2,1 1,75 2,5

Klinik tibbiyot 3,9 3 2,3 2,1 3 4
Stomatologiya 3,9 4 2,1 3 4
Veterinariya 3 3 4 2,1 3 2,7

1-jadvalda IHTTga aʼzo ayrim mamlakatlarda oliy taʼlim muassasalariga mablagʻ ajratishda qanday “ogʻirlik 
koeffitsiyentlari” (weighting coefficients) dan foydalanilishini koʻrishimiz mumkin. Keltirilgan maʼlumotlardan 
xulosa qiladigan boʻlsak, har xil fan sohalarini oʻqitishning narxi har xil. Masalan, tibbiyot talabasini oʻqitish 
falsafa talabasini oʻqitishdan ancha qimmat turadi, chunki u qimmat tibbiy uskunalar, laboratoriyalar va 
amaliyotni talab qiladi. Mablagʻlarni adolatli taqsimlash uchun har bir sohaga oʻzining “ogʻirlik koeffitsiyenti” 
belgilanadi.

Bu amaliyotlar shuni koʻrsatadiki, fan yoʻnalishlari boʻyicha ogʻirlik koeffitsiyentlari shunchaki texnik 
koʻrsatkich emas, balki moliyalashtirishni haqiqiy xarajatlar bilan muvofiqlashtirish, adolatni taʼminlash va sifatni 
barqaror saqlash uchun zarur vositadir.

2020-yilda berilgan rasmiy maʼlumotlarga koʻra [25] respublikamiz oliy taʼlim muassasalarida bakalavriat 
taʼlim yoʻnalishlari boʻyicha kunduzgi taʼlim shaklida bir talabani bir yillik oʻqitish xarajatining eng kam miqdori 
(stipendiyasiz) 9,3 mln soʻmni tashkil etgan. Jumladan, professor-oʻqituvchi va xodimlar ish haqlari hamda ish 
beruvchining ijtimoiy toʻlovi uchun 7,9 mln soʻm (umumiy xarajatga nisbatan 85,4 %), boshqa joriy saqlash 
xarajatlari uchun 1,4 mln soʻm (umumiy xarajatga nisbatan 14,6 %) shundan, kommunal xarajatlar uchun 0,3 
mln soʻm (umumiy xarajatga nisbatan 2,8 %), yoki bir birlik xarajatga nisbatan jami xodimlar ish haqi:boshqa 
joriy saqlash xarajatlari 85,4:14,6 nisbatda. Shuningdek, sanʼat taʼlim yoʻnalishlarida oʻqitish xarajatining eng 
kam miqdori 21,9 mln soʻmni (mos ravishda 20,5 mln soʻm va 1,4 (0,3) mln soʻm), sogʻliqni saqlash taʼlim 
yoʻnalishlarida oʻqitish xarajatining eng kam miqdori 13,5 mln soʻmni (mos ravishda 12,1 mln soʻm va 1,4 (0,3) 
mln soʻm) tashkil etgan.

2023/2024-yil uchun bakalavriat taʼlim yoʻnalishlari boʻyicha kunduzgi taʼlim shaklida bir talabaga toʻgʻri 
keladigan oʻrtacha oʻqitish xarajatlarining [26] yoʻnalishlar kesimida eng kam miqdori 12 077,0 mln soʻmni, eng 
koʻp miqdori (sanʼat sohasida) 28 759,0 mln soʻmni tashkil qilgan.

Yuqoridagilardan xulosa qiladigan boʻlsak, bir talabaga toʻgʻri keladigan xarajatlar miqdori oʻsmoqda. 
Shuningdek, kommunal va saqlash xarajatlarining barcha sohalar boʻyicha tengligi smetali moliyalashtirishning 
oʻziga xos xususiyatlaridan birini namoyon qiladi.

Bundan tashqari, biz koʻrib oʻtgan jon boshiga moliyalashtirish formulasidagi bir birlik xarajatga nisbatan 
Qozogʻiston misolida oʻqituvchi-pedagoglar ish haqi:boshqa xodimlar ish haqi:boshqa saqlash xarajatlarining 
nisbati 64,2:19,1:16,7 ni (umumiy ish haqiga nisbatan “oʻqituvchi-pedagoglar ish haqi:boshqa xodimlar ish 
haqi” nisbati 77,1:22,9) tashkil qildi. Rossiyadagi tartibga koʻra esa ushbu koʻrsatkich 72,0:14,2:13,8 (umumiy 
ish haqiga nisbatan “oʻqituvchi-pedagoglar ish haqi:boshqa xodimlar ish haqi” nisbati 83,5:16,5) ga teng.

IHTTga aʼzo mamlakatlarda xarajatlarning tuzilmasiga koʻra oʻrtacha “umumiy ish haqi:boshqa saqlash 
xarajatlari” nisbati 77:23 ga, umumiy ish haqiga nisbatan “pedagog-oʻqituvchi ish haqi:boshqa xodimlar ish 
haqi” nisbati esa 78,3:21,7 ga teng [27].

Oʻzbekistonda oʻrtacha boshqa saqlash xarajatlarining jami xarajatlardagi ulushining IHTTga aʼzo 
mamlakatlardagi oʻrtacha ulushdan pastligining sababi sifatida mamlakatimizda kommunal sohada 
subsidiyalash amaliyoti mavjudligi va talabalarga taklif etiladigan qoʻshimcha xizmatlarni yaratish bilan bogʻliq 
xarajatlarning yuqori emasligi qayd etilishi mumkin.

Yuqoridagi tahlillardan kelib chiqib, jon boshiga moliyalashtirish formulasining elementlarini asosiy uchta 
guruhga — pedagog-oʻqituvchilarning ish haqi, boshqa xodimlarning ish haqi va boshqa saqlash xarajatlariga 
— boʻlishimiz mumkin. Bunda jami xarajatga nisbatan boshqa joriy saqlash xarajatlari 16 %ni, jami ish haqi 
xarajatlari 84 %ni tashkil etishi maqsadga muvofiq (shunda “pedagog-oʻqituvchi ish haqi:boshqa xodimlar ish 
haqi” nisbati 80,0:20,0 boʻladi).

Yuqoridagilardan xulosa qilgan holda, bakalavriatda oʻqiyotgan bir nafar talaba uchun ketadigan xarajatlar 
miqdorini biz tomonidan ishlab chiqilgan quyidagi formula orqali hisoblash tavsiya qilinadi:

			  (5)
Bu yerda:

-i-yoʻnalishda oʻqiyotgan bir talabaga toʻgʻri keladigan bir yillik xarajat miqdori;

- i-yoʻnalishda oʻqiyotgan bir talabaga taʼlim berish uchun jalb etilgan professor-oʻqituvchining bir yillik 
ish haqisi;

- i-yoʻnalishda oʻqiyotgan bir talabaga taʼlim berish uchun qatnashadigan boshqa xodimlarning bir yillik 

oylik ish haqisi.  ning qiymatini 0,25ga koʻpaytirish orqali hisoblanadi. 0,25*  

- i-yoʻnalishda oʻqiyotgan bir talabaga taʼlim berish uchun boshqa saqlash xarajatlarining bir yillik 

miqdori.  ning qiymatini 0,2381ga koʻpaytirish orqali hisoblanadi. 0,2381*  

(0,25 va 0,2381 koeffitsiyentlar =67,2:16,8:16 (  nisbatga erishish 
uchun ishlatiladi)

Bir nafar talabaga dars oʻtuvchi professor-oʻqituvchining bir yillik oylik maoshini hisoblash formulasini 
quyidagi koʻrinishda qoʻllash tavsiya qilinadi:

			    (6)
Bu yerda:

- i-yoʻnalishda oʻqiyotgan bir talabaga taʼlim berish uchun jalb etilgan professor-oʻqituvchining bir yillik 
ish haqisi;

13-12 oylik toʻlanadigan ish haqi va 1 oylik ish haqiga teng miqdorda professor-oʻqituvchining sogʻligʻini 
qayta tiklash uchun kompensatsiyaning yigʻma koeffitsiyenti;

Ia-ilmiy unvonga yoki ilmiy darajaga ega boʻlmagan assistent oʻqituvchining mehnatiga haq toʻlash boʻyicha 
bazaviy lavozim maoshi;

U-ustama toʻlovlari;

-i-yoʻnalish boʻyicha qonunchilikka muvofiq bir oʻqituvchiga toʻgʻri keladigan talabalar soni nisbatining 
cheklangan normativi;

-i-yoʻnalishda oʻqiyotgan talab uchun bir yillik kaetadigan xarajatni hisoblash uchun qoʻllaniladigan 
tuzatish koeffitsiyentlari (hududiy, yoʻnalishlar boʻyicha va hokazo).

			   (7)

Bu yerda:

-oliy taʼlim muassasasida ilmiy salohiyatli (PhD, DSc, dotsent, professor) professor-oʻqituvchilar 
uchun belgilangan bazaviy lavozim maoshlari miqdorlarining lavozimlar boʻyicha oʻrta arifmetik qiymati;

-respublika boʻyicha oʻquv yili boshiga ilmiy salohiyatli professor-oʻqituvchilarning jami professor 
oʻqituvchilarga nisbatan foizi;

Endi esa yuqoridagi formulamiz orqali 2023/2024-oʻquv yilida iqtosdiyot yoʻnalishida tahsil olayotgan bir 
talaba ketadigan xarajatlarni hisoblab koʻramiz. 

Oʻzbekiston Respublikasi Oliy taʼlim, fan va innovatsiyalar vazirligi hamda Kambagʻallikni qisqartirish 
va bandlik vazirligi tomonidan 2024-yil 27-sentabrda imzolangan “Oliy taʼlim tashkilotlari pedagog va rahbar 
xodimlarining bazaviy lavozim maoshlarini oshirish toʻgʻrisida”gi qoʻshma qarorda 2024-yil 1-oktabrdan 
oliy taʼlim muassasalarining professor-oʻqituvchilar tarkibi mehnatiga haq toʻlash boʻyicha bazaviy lavozim 
maoshlari miqdorlari belgilangan.

2024-yil 1-oktabrdan boshlab budjet tashkilotlari xodimlarining ish haqi miqdori 10 foizga oshirilganligini 
inobatga olib, 2023/2024-yil oʻquv yili uchun belgilangan ish haqi miqdorlarini hisoblab olamiz.

= 3 711 174,19

6 297 638,2+3 711 174,19)*
*0,0625=8132160,05

0,25* =0,25*8132160,05=2033040,01

0,2381* =0,2381*8132160,05=1936267,31

Demak, jon boshiga hisoblangan miqdor 12 101,0 ming soʻmni tashkil qildi. Real xarajatlar esa 12 077,0 
ming soʻmni tashkil qilgan. Bu orqali gipoteza faktni 99,8 % ni tasdiqlayotganini koʻrishimiz mumkin.

Endi ushbu formulani 2025/2026-oʻquv yili uchun hisoblab koʻramiz. Ushbu oʻquv yili boshiga ilmiy salohiyat 
46,6 %ni tashkil qilmoqda. 

10 257 014,1*0,466=4 779 768,6

7 620 142,0+4 779 768,6)*
*0,0625=10 074 927,3 

0,25* =0,25*10 074 927,3 =2 518 731,8 

0,2381* =0,2381*10 074 927,3 =2 398 840,2 

 14 992 499,4 soʻm yoki  1 235 AQSh dollari
Maʼlumot uchun: 2025/2026-oʻquv yili uchun kunduzgi taʼlim uchun toʻlov-kontrakt miqdori 7 400 000 

soʻmda 11 250 000 soʻmgacha yoki 610 AQSh dollaridan 927 AQSh dollarigacha etib belgilangan.

X U L O S A  V A  T A K L I F L A R
Yuqoridagi tahlillarga tayangan holda Oʻzbekiston sharoitida qoʻllash uchun quyidagilarni tavsiya qilish 

mumkin.
— Jon boshiga moliyalashtirish formulasini amaliyotga joriy etishda taʼlim tizimida xarajatlarning asosiy 

qismini ish haqi xarajatlari tashkil etishini inobatga olib, boshqa komponentlarni ham ish haqi xarajatlariga 
bogʻlash. Jumladan, jami xarajatlarga nisbatan “pedagog-oʻqituvchilarning ish haqisi:boshqa xodimlarning ish 
haqisi:boshqa saqlash xarajatlari” nisbatini 67,2:16,8:16,0 tarzida belgilash. Xususan, jami ish haqi xarajatlarida 
“pedagog-oʻqituvchilarning ish haqisi:boshqa xodimlarning ish haqisi” nisbati 80:20 ni tashkil qiladi.

— Sohalar va alohida komponentlar boʻyicha tuzatish koeffitsiyentlarini qoʻllash uchun doimiy moliyaviy 
natijalar monitoringini olib borish.

— Anʼanaviy moliyalashtirish va faktga asoslangan holda tuzatish koeffitsiyentlarini qoʻllash. Masalan, 
tibbiyot yoʻnalishi uchun 2023/2024-yildagi moliyaviy natijaga asosan 1,47 soha tuzatish koeffitsiyentini qoʻllash 
mumkin.

— Ushbu formulalarni moliyaviy mustaqillik berilgan oliy taʼlim muassasalariga moliya yili uchun 
ajratiladigan budjet mablagʻlari hajmini aniqlashda pilot loyiha sifatida qoʻllash.

— Bozor iqtisodiyoti chuqurlashib, liberallashuv kuchayib borayotgan sharoitda kvotalar shakllanishiga 
taʼsir etuvchi omillardan biri sifatida qarash.

